
-----------------------------------------------------------------------------------------------------------

Ղեկավարվելով Հայաստանի Հանրապետության կառավարության 2011 թվա​կանի ապրիլի 28-ի N 461-Ն որոշման հավելվածի 21-րդ կետի «3» ենթակետով` Հայաստանի Հանրապետության կառավարությունը ո ր ո շ ու մ     է.

1. Հայաստանի Հանրապետության կառավարության 2011 թվականի ապրիլի 28-ի «Հայաuտանի Հանրապետության և Գյուղատնտեuության զարգացման միջազ​գա​յին հիմ​նադրամի միջև 2010 թվականի նոյեմբերի 30-ին uտորագրված «Գյուղական կարողու​թյունների ստեղծում» ծրագրի ֆի​նան​սա​վորման մասին համաձայնագիրն ուժի մեջ մտնելու միջոցառումների մասին» N 461-Ն որոշման N 1 հավելվածի`
1) 8-րդ կետը լրացնել նոր «13-րդ» ենթակետով հետևյալ բովանդակությամբ` 

«13) իրականացնում է վարկառուներին և ենթավարկառուներին տրամադրվող շրջանառու վարկային միջոցների կառավարումը և մոնիթորինգը` համաձայն Ձև 1-ի ուղեցույցի:

2) լրացնել Ձև 1-ով` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված
ՀՀ կառավարության 2012

 թվականի մարտի    -ի N    -Ն որոշման
Ձև N 1
ՈՒ Ղ Ե Ց ՈՒ Յ Ց
Հայաստանի Հանրապետության կառավարության աշխատակազմի
«Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի Գյուղական ֆինանսավորման բաժնի
ՍԱՀՄԱՆՈՒՄՆԵՐ`

1) «Փոխառու» նշանակում է Հայաստանի Հանրապետություն,

2) «Ֆինանսավորման համաձայնագրեր» նշանակում է Գյուղական ֆինանսավորման բաժնի ծրագրային գործառնություններին աջակցելու նպատակով Գյուղատնտեսության Զարգացման Միջազգային Հիմնադրամի և Փոխառուի, ինչպես նաև Փոխառուի և այլ դոնոր կազմակերպությունների միջև կնքված համաձայնագրերը,

3) «ՇՀՖԾ» նշանակում է Գյուղատնտեսության զարգացման միջազգային հիմնադրամի կողմից ֆինանսավորվող Շուկայավարման հնարավորություն ֆերմերներին ծրագիր, 

4) «ԳԶՄՀ» նշանակում է Գյուղատնտեսության զարգացման միջազգային հիմնադրամ,

5) «ԾՂԽ» նշանակում է Գյուղական կարողություններ ստեղծում և Շուկայավարման հնարավորություններ ֆերմերներին ծրագրերի Ղեկավար խորհուրդը, ինչպես նկարագրված է Ֆինանսավորման համաձայնագրերում և սահմանված է ՀՀ վարչապետի 2011 թվականի հուլիսի 12-ի N 653-Ն որոշմամբ, 

6) «Լիազոր մարմին» նշանակում է Հայաստանի Հանրապետության կառավարության աշխատակազմը,  

7) «ԾԻԳ» նշանակում է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը, որը հիմնվել է ՀՀ կառավարության 2011 թվականի ապրիլի 28-ի N 461-Ն որոշմամբ և որը պատասխանատու է Գյուղական կարողությունների ստեղծում ծրագրի  իրականացման և համակարգման համար,

8) «ՎԽ» նշանակում է Վարկային Խորհուրդ, ինչպես նկարագրված է Ֆինանսավորման համաձայնագրերում,

9) «ԾԻԳ-ի կանոնադրություն» նշանակում է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կանոնադրություն, որն հաստատվել է ՀՀ կառավարության 2011 թվականի ապրիլի 28-ի N 461-Ն որոշմամբ,

10) «ԾԻԳ տնօրեն» նշանակում է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի տնօրենը,

11) «ԳՖԲ» նշանակում է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի Գյուղական ֆինանսավորման բաժինը, որը կազմավորվել է ՀՀ կառավարության 2011 թվականի դեկտեմբերի 15-ի N 1783-Ն որոշմամբ,

12) «ՄՖԿ» նշանակում է Մասնակից ֆինանսական կառույց, ինչպես օրինակ` բանկը, վարկային և լիզինգային կազմակերպությունը կամ այլ ֆինանսական կառույց, որն ընտրվում է Գյուղական ֆինանսավորման բաժնի վերաֆինանսավորման գործառույթներին մասնակցելու նպատակով,

13) «ԳՏՏԶԾ» նշանակում է Գյուղատնտեսության զարգացման միջազգային հիմնադրամի կողմից ֆինանսավորված Գյուղական տարածքների տնտեսական զարգացման ծրագիր,
14) «ԳՖԲ-ի ներդրումային ուղեցույց» նշանակում է կանոնների և կանոնակարգերի համառոտագիր, որոնք ենթակա են կիրառման Գյուղատնտեսության զարգացման միջազգային հիմնադրամից և այլ դոնորներից ստացված ֆինանսական միջոցների կառավարման համար,
15) «ԳՖԲ-ի ծրագրային հաշիվներ» նշանակում է ցանկացած հաշիվ, որի միջոցով ԳՖԲ-ը ստանում է արտաքին օժանդակություն Գյուղական ֆինանսավորման բաժնի ծրագրային գործառույթների համար և ցանկացած հաշիվ, որն օգտագործվում է ծրագրային գործառնությունների  համար,

16) «ԳՖԲ-ի ծրագրային ակտիվներ»-ը ներառում են բոլոր ֆինանասական միջոցները, որոնք տրամադրվում են Գյուղատնտեսության զարգացման միջազգային հիմնադրամի կողմից ֆինանսավորված և վերահսկվող ծրագրերի միջոցով, կամ այլ դոնոր կազմակերպությունների կողմից տրամադրվող միջոցներ, այն բացառիկ պայմանով, որ դրանք կառավարվեն Գյուղական ֆինանսավորման բաժնի սույն կանոնադրությամբ, և ներառում են հետադարձ հոսքը Մասնակից ֆինանսական կառույցներից, տոկոսագումարները և ցանկացած այլ ակտիվներ, որոնք հաշվեգրվում են վերոհիշյալ միջոցներին, 

17) «ԳՖԲ պետ» նշանակում է Գյուղական ֆինանսավորման բաժնի պետը, 

18) «ԳՖԲ Ծրագրային գործառնություններ» նշանակում է Գյուղական ֆինանսավորման բաժնի ծրագրային ակտիվների օգտագործում` Մասնակից ֆինանսական կառույցներին ֆինանսական միջոցներ տրամադրելու նպատակով` վերաֆինանսավորելու համապատասխան ծրագրերի վարկավորումը, ինչպես նաև ֆինանսավորելու այնպիսի ընթացիկ կամ այլ ծախսեր, որոնք Ֆինանսավորման համաձայնագրերի սահմանված կարգով անհրաժեշտ են Գյուղական ֆինանսավորման բաժնի ծրագրային գործառնություննները կառավարելու և վերահսկելու համար:
1. Ընդհանուր դրույթներ
1.1. ԳՖԲ-ի սույն կանոնադրությունն ընդունվում է կանոնակարգելու ԾԻԳ-ի կառուցվածքում որպես վերջինիս ստորաբաժանման ԳՖԲ-ի գործունեությունը, որը կայանում է իրականացնելու Ֆինանսական համաձայնագրերով տրամադրված վարկային շրջանառու միջոցների կառավարումը և վերջիններիս նկատմամբ հսկողությունը: 
1.2. Վարկային շրջանառու միջոցները տրամադրվում են ԳՖԲ-ին ԳԶՄՀ-ի կողմից ֆինանսավորված և վերահսկվող ծրագրերի միջոցով, կամ այլ դոնոր կազմակերպությունների կողմից` պայմանով, որ դրանք կառավարվեն ԳՖԲ-ի կողմից ֆինանսական համաձայնագրերով, սույն կանոնադրությամբ և ներդրումային ուղեցույցով սահմանված կարգով: 
1.3. ԳՖԲ-ն ԾԻԳ-ի կառուցվածքային ստորաբաժանում է, որը կազմավորվել է կառավարության վերաֆինանսավորման ծրագրերը իրականացնելու նպատակով, մասնավորապես` ԳՏՏԶԾ և ՇՀՖԾ շրջանակներում: 
1.4. ԳՖԲ-ն իր գործառույթներն իրականացնելու է ԾԻԳ-ի անունից: 
2. ԳՖԲ-ի ծրագրային գործառնությունները 
2.1. ԳՖԲ-ի ծրագրային գործառնությունները նշանակում են ծրագրային ակտիվների օգտագործում` ՄՖԿ-ներին ֆինանսական միջոցներ տրամադրելու նպատակով` վերաֆինանսավորելու համապատասխան ծրագրերի վարկավորումը ներդրումային ուղեցույցին համապատասխան, ինչպես նաև ֆինանսավորելու այնպիսի ընթացիկ կամ այլ ծախսեր, որոնք, ֆինանսավորման համաձայնագրերով սահմանված կարգով անհրաժեշտ են ԳՖԲ-ի ծրագրային գործառնություննները կառավարելու և այդ միջոցների օգտագործման նկատմամբ հսկողություն իրականացնելու համար: 
2.2. Իր ծրագրային գործառույթների համար, ԳՖԲ-ն ունի իր ստորաբաժանման անվանմամբ դրոշմակնիք: 

3. ԳՖԲ-ի կառավարումը

3.1. Ծրագրի Ղեկավար Խորհուրդը (ԾՂԽ)

3.1.1. Հաստատում է ԳՖԲ-ի ներդրումային ուղեցույցը և դրանում կատարված ցանկացած փոփոխություն և լրամշակում, որը ենթակա է համաձայնեցման ԳԶՄՀ-ի և այլ դոնորների հետ:

3.1.2. Մշակում է ԳՖԲ-ի գործառնությունների ընդհանուր քաղաքականությունը և իրականացնում է դրա կիրառման նկատմամբ վերահսկողությունը:

3.1.3. Որոշում է վերաֆինանսավորման ժամկետներն ու պայմանները, որոնք ենթակա են համաձայնեցման ԳԶՄՀ-ի և այլ դոնորների հետ: 

3.1.4. Հաստատում է ԳՖԲ-ի տարեկան աշխատանքային պլանը և բյուջեն:  

3.1.5. Հաստատում է ԳՖԲ-ի տարեկան  ֆինանսական և կատարողականության վերաբերյալ հաշվետվությունները:  

3.2. Վարկային խորհուրդը (ՎԽ)  

3.2.1. Ներդրումային ուղեցույցին համապատասխան հաստատում կամ մերժում է ՄՖԿ-ների վերաֆինանսավորելու նպատակով վերջիններիս կողմից ստացված հայտերը:

3.2.2. Կայացնում է որոշումներ  ներդրումային ուղեցույցի ժամկետներին և պայմաններին ենթավարկերի համապատասխանության վերաբերյալ: 

3.3. ԾՂԽ-ի և ՎԽ կազմը և գործունեությունը կարգավորվում է ֆինանսական համաձայնագրերով և ՀՀ վարչապետի համապատասխան որոշումներով: 

3.4. ՎԽ-ի բոլոր որոշումները կայացվում են նիստին մասնակցող անդամների ձայների պարզ մեծամասնությամբ: Որոշման կայացման ժամանակ ձայների հավասար լինելու դեպքում ՎԽ-ի նախագահի ձայնը վճռորոշ է: ՎԽ-ի նիստն իրավազոր է, եթե դրան մասնակցում է անդամների հիսուն տոկոսը: 

3.5. ՎԽ-ն իրավունք ունի մերժել հայտը, ԳՖԲ-ի ներդրումային ուղեցույցում սահմանված իրավասության չափորոշիչների անհամապատասխանության դեպքում: 
4. ԳՖԲ-ի պետը
4.1. ԳՖԲ պետը ունի համապատասխան անհրաժեշտ լիազորություններ իրականացնելու ԳՖԲ ծրագրային գործառնությունները, մասնավորապես ԳՖԲ ծրագրային գործառնությունների շրջանակներում ԾԻԳ-ի տնօրենի կողմից սահմանված կարգով տրված լիազորագրի հիման վրա ներկայացնելու ԳՖԲ-ն, սահմանված կարգով տնօրինել ԳՖԲ հաշիվները և ԾԻԳ-ի անունից իր լիազորությունների սահմաններում ստանձնել պարտավորություններ: 
4.2. ԳՖԲ-ի պետը գործում է սույն կանոնադրությամբ իրեն վերապահված իրավասությունների շրջանակներում: 

4.3. ԳՖԲ-ի պետը աշխատանքի է ընդունվում մրցութային կարգով: ԳՖԲ-ի պետի թեկնածուն պետք է ունենա ԳԶՄՀ-ի համար ընդունելի որակավորում և փորձառություն, իսկ նրա թեկնածությունը սահմանված կարգով ենթակա է հաստատման ԳԶՄՀ-ի կողմից: ԳՖԲ պետը հաշվետու է ԾԻԳ-ի տնօրենին:  
5. ԳՖԲ-ի աշխատակազմը
5.1. ԳՖԲ աշխատողները աշխատանքի են ընդունվում մրցութային կարգով` ՀՀ օրենսդրությանը համապատասխան: ԳՖԲ բանկային մասնագետը(ները) և հաշվապահը(ները) նշանակվում են միայն ԳԶՄՀ-ի կողմից ստացված համաձայնության հիման վրա, և գործատուի նախաձեռնությամբ կարող են ազատվել աշխատանքից միայն ԳԶՄՀ-ի համաձայնությունը ստանալուց հետո: 
ԳՖԲ աշխատողներն իրականացնում են իրենց պարտականությունները ԳՖԲ պետի և ԾԻԳ-ի տնօրենի կողմից ստացված հանձնարարականների համապատասխան: ԳՖԲ աշխատողներն անմիջականորեն հաշվետու են նրանց: 
5.2. ԳՖԲ ծրագրային ակտիվները սահմանված կարգով կարող են օգտագործվել ԳՖԲ պետի և աշխատողների աշխատավարձերը վճարելու նպատակով` նախապես ստանալով լիազոր մարմնի համաձայնությունը: Նման հավելումները պետք է արդարացի և համամասնորեն հաշվարկվեն և բաշխվեն, հաշվի առնելով այն աշխատանքային ծանրաբեռնվածությունը, որ ԳՖԲ պետը և աշխատակազմը ձեռնարկում են ԳՖԲ ծրագրային գործառույթներն իրականացնելու նպատակով, համաձայն սույն կանոնադրության 6.1. կետի:
6. Ֆինանսական կառավարում 
6.1. ԳՖԲ ծրագրային ակտիվները, այդ թվում նաև վերաֆինանսավորման կապիտալի և գործառնական ծախսերի խնայողությունները /մնացորդը/, օգտագործվում են բացառապես ԳՖԲ ծրագրային գործառնությունների համար: Սույն կանոնադրությամբ արգելվում է ԳՖԲ ծրագրային ակտիվների օգտագործումն այլ` ոչ ԳՖԲ ծրագրային գործառնութունների նպատակով: 
6.2. ԳՖԲ ծրագրային ակտիվներն առանձնացվում են ԾԻԳ-ի մյուս ակտիվներից և պետք է  վերահսկվեն, հաշվառվեն և ստուգվեն առանձին: ԳՖԲ օգտագործում է համապատասխան համակարգչային ծրագրերը իր շրջանառու միջոցները վարելու նպատակով: Նման ծրագրերի փոփոխությունը սահմանված կարգով ենթակա է նախապես համաձայնեցման ԳԶՄՀ-ի հետ: 
6.3. ԳՖԲ-ն ունի առանձին հաշիվներ ՀՀ կենտրոնական գանձապետարանում և ֆինանսական կառավարման համակարգեր, որոնք հնարավորություն են տալիս իրականացնելու ԳՖԲ ծրագրային ակտիվների առանձին հսկողություն, աուդիտ և հաշվառում:  

6.4. ԳՖԲ պետը հաշվետու է ԾԻԳ-ի տնօրենին: ԳՖԲ գործառույթները ներառնվում են տարեկան աշխատանքային պլանում և բյուջեում, ինչպես նաև ֆինանսական համաձայնագրերով և ՀՀ օրենսդրությամբ նախատեսված հաշվետվությունների մաս են կազմում:   

7. ԾԻԳ-ի կողմից ԳՖԲ համար կատարված գործառնական ծախսերի փոխհատուցումը 

7.1. ԾԻԳ-ը կարող է կատարել ծախսեր ԳՖԲ համար` ԳՖԲ ծրագրային գործառնություններն վերջինիս կողմից իրականացնելու նպատակով: Նման ծախսեր կարող են ներառել` 

7.1.1. Տարածքի վարձակալություն, այդ թվում նաև վճարումներ էլեկտրաէներգիայի, գազի, հեռախոսի, ՏՏ և այլի համար,  

7.1.2. Գրասենյակի կառավարում, այդ թվում նաև մաքրություն, անվտանգություն և այլն,

7.1.3. Նյութատեխնիկական ապահովում, այդ թվում նաև վարորդներ և մեքենաներ:


7.2. Անհրաժեշտության դեպքում, ԾԻԳ-ի տնօրենը և ԳՖԲ պետը նախապես համաձայնություն պետք է ձեռք բերեն կատարվող ծախսերի ծավալների վերաբերյալ: ԾԻԳ-ը ԳՖԲ-ին եռամսյակային կտրվածքով կներկայացնի տեղեկանք ԾԻԳ-ի կողմից կատարած այն ծախսերի մասին, որոնք սահմանված կարգով ենթակա կլինեն փոխհատուցման ԳՖԲ հաշվիվներից: 


8. ԳՖԲ իրավունքներն ու պարտավորությունները, իրավասությունները և պատասխանատվությունը

8.1. ԳՖԲ իրավունքներն ու պարտականությունները, իրավասությունները և պատասխանատվությունը, կապված ծրագրային գործառնությունների և/կամ ակտիվների հետ, որոնք որպես ԾԻԳ-ի կառուցվածքային ստորաբաժանում վերջինիս հետ միավորման արդյունքում փոխանցվել են ԾԻԳ-ին, կարգավորվում են սույն կանոնադրությամբ: 


Այդ իրավունքներն ու պարտականությունները, իրավասությունները և պատասխանատվությունը կազմում են ԳՖԲ ծրագրային գործառույթների մաս, գտնվում են ԳՖԲ պետի իրավասություների շրջանակներում, բացառությամբ այն իրավասություններից, որոնք ՀՀ օրենսդրությամբ սահմանված կարգով վերապահված են ԾԻԳ-ի տնօրենին:
Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության մասին

	Իրավական ակտի հիմնավորումը

	1.
	Անհրաժեշտությունը

	
	2011 թվականի նոյեմբերի 23-ին ստացվել էր Գյուղատնտեսության զարգացման միջազգային հիմնադրամի համաձայնությունը` «Գյուղական ֆինանսավորման կառույց ծրագրի իրականացման գրասենյակ» պետական հիմնարկը, որպես ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանում վերակազմակերպելու և վերջինիս գործունեության ուղեցույցի վերաբերյալ, որի կապակցությամբ Գյուղատնտեսության զարգացման միջազգային հիմնադրամի դիրքորոշումն էր որպես կառուցվածքային ստորաբաժանում` Գյուղական ֆինանսավորման բաժնի գործունեության ուղեցույցը հաստատվի ՀՀ կառավարության որոշմամբ և մաս կազմի ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կանոնադրության: 

ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կողմից ներկայացրած` ՀՀ կառավարության 2011 թվականի դեկտեմբերի 15-ի թիվ 1783-Ն որոշման նախագիծը ներառում էր Գյուղական ֆինանսավորման բաժնի գործունեության ուղեցույցը /ներկայացված նշված տարբերակում` կանոնադրությունը/, սակայն վերջնական տարբերակում այն չընգրկվեց:   
Սակայն, նշված նախագիծը համաձայնեցվել էր շահագրգիռ նախարարություների հետ, որի կապակցությամբ ստացվել էր նաև ՀՀ Արդարադատության նախարարության եզրակացույունը` /կցվում է/, և ներկայացվող նախագծում հաշվի են առնվել գրեթե բոլոր դիտողությունները /կից ամփոփաթերթում/: 

Նախագիծը հավանությանն էր արժանացել նաև «Գյուղական կարողությունների ստեղծում» Ծրագրի Ղեկավար Խորհրդի կողմից: 
Հիմնարկը, ելնելով Գյուղատնտեսության զարգացման միջազգային հիմնադրամի հետ ձեռքբերված պայմանավորվածությունից, ներկայացնում է «Հայաստանի Հանրապետության կառավարության 2011 թվականի ապրիլի 28-ի N 461-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը, որով փոփոխություն կկատարվի հիմնարկի կանոնադրությունում` որպես հավելված ընդգրկելով Գյուղական ֆինանսավորման բաժնի գործունեության ուղեցույցը:      

	2.
	Ընթացիկ իրավիճակը և խնդիրները

	
	Հիմք ընդունելով ՀՀ կառավարության 2011 թվականի դեկտեմբերի 15-ի թիվ 1783-Ն որոշման պահանջները` ներկայումս ընթանում են Գյուղական ֆինանսավորման բաժինը որպես ՀՀ ԿԱ «ԳՏՏԶԾԻԳ» ՊՀ-ի կառուցվածքային ստորաբաժանման միացման գործընթացը: Այժմ ընթանում են «Գյուղական ֆինանսավորման կառույց ծրագրի իրականացման գրասենյակ» պետական հիմնարկի կողմից իրականացվող ծրագրերը, ֆինանսական ֆոնդերը և հիմնական միջոցները ՀՀ ԿԱ «ԳՏՏԶԾԻԳ» ՊՀ-ին փոխանցման նպատակով վերջիններիս գույքագրման աշխատանքները` համատեղ հանձնաժողովի միջոցով:

Գյուղական ֆինանսավորման բաժնի գործունեությունը անհրաժեշտ է կանոնակարգել Գյուղատնտեսության զարգացման միջազգային հիմնադրամի հետ համաձայնեցված ուղեցույցի հիման վրա:    

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	ՀՀ կառավարության համապատասխան որոշման ընդունմամբ կիրականացվի Գյուղատնտեսության զարգացման միջազգային հիմնադրամի հետ ձեռք բերված համաձայնությունը` ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկին` որպես վերջինիս կառուցվածքային ստորաբաժանում միանալու արդյունքում Գյուղական ֆինանսավորման բաժնի գործունեությունը սահմանված կարգով կանոնակարգելու վերաբերյալ:  

	5.
	Նախագծի մշակման գործընթացում ներգրավված ինստիտուտները և անձինք

	
	-

	6.
	Ակնկալվող արդյունքը

	
	«ՀՀ կառավարության 2011 թվականի ապրիլի 28-ի թիվ 461-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունմամբ կկարգավորվի Գյուղական ֆինանսավորման բաժնի` որպես «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի կառուցվածքային ստորաբաժանման գործունեության հիմնական ուղղությունները:   

	7.
	Այլ տեղեկություններ (եթե այդպիսիք առկա են)

	
	- 


Վերը նշված որոշման նախագծի ընդունումը չի հանգեցնում այլ իրավական ակտերում փոփոխություն կատարելու:  
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«ՀՀ կառավարության 2011 թվականի ապրիլի 28-ի թիվ 461-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունմամբ այլ իրավական ակտերում փոփոխությունների կարիք չկա:   

	2
	Միջազգային պայմանագրերով ստանձնած պարտավորությունների հետ համապատասխանությունը

	
	«Գյուղական ֆինանսավորման կառույց ծրագրի իրականացման գրասենյակ» պետական հիմնարկը վերակազմակերպելու և Հայաստանի Հանրապետության կառավարության 2011 թվականի ապրիլի 28-ի N 461-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունումից հետո կարիք կլինի փոփոխություն կատարել «Գյուղական տարածքների տնտեսական զարգացման ծրագրի» «Շուկայավարման հնարավորություններ ֆերմերներին» ֆինանսավորման համաձայնագրերում: 

Նախագծերը ներկայացվել են Գյուղատնտեսության զարգացման միջազգային հիմնադրամին` վերջնական նախագխերը համաձայնեցնելու նպատակով, որից հետո պաշտոնապես կառաքվեն ՀՀ կառավարության աշխատակզմի ղեկավարին և ՀՀ ֆիանանսների նախարարին` սահմանված կարգով ընթացք տալու նպատակով:   

	3
	Այլ տեղեկություններ (եթե այդպիսիք առկա են)

	
	-


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	-

	2
	հասարակության մասնակցությունը նախագծմանը և/կամ քննարկումներին

	
	-

	3
	հասարակության մասնակցության արդյունքները

	
	-

	4
	Այլ տեղեկություններ (եթե այդպիսիք առկա են)

	
	-


Իրավական ակտերի ցանկ,   

որոնց հիման վրա կամ որոնցից օգտվելով մշակվել է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀՀ կառավարության որոշման նախագիծը
1. «Իրավական ակտերի մասին» Հայաստանի Հանրապետության 2002 թվականի ապրիլի 3-ի թիվ ՀՕ- 320 օրենք
2. ՀՀ կառավարության 2011 թվականի ապրիլի 28-ի թիվ 461-Ն որոշում: 
Ա Մ Փ Ո Փ Ա Թ Ե Ր Թ

«ՀԱ​ՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 461-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

 Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն
	1. Նախագծով հաստատվող հավելված 2-ի կապակցությամբ հայտնում ենք, որ վերջինիս տեքստի բովանդակությունն անհրաժեշտ է խմբագրել և համապատասխանեցնել ՀՀ օրենսդրությամբ կանոնադրության համար սահմանված պահանջներին:

2. Հավելված 2-ից անհրաժեշտ է հանել «ԳՖԿ-ի սույն Կանոնադրությունն ավելի լավ ըմբռնելու համար կիրառվում են հետևյալ սահմանումները» բառերը:

3. Հավելված 2-ի կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

4. Հավելված 2-ի ա/-ից ձ/ ենթակետերն անհրաժեշտ է հանել, քանի որ դրանց դրույթները կանոնադրության կարգավորման առարկա չեն:

5. Հավելված 2-ի տեքստի կապակցությամբ հայտնում ենք, որ «Իրավական ակտերի մասին» ՀՀ օրենքի 45-րդ հոդվածի 11-րդ մասի 2-րդ պարբերության պահանջների համաձայն` արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
6. Հավելված 2-ում «Նախաբան» բառն անհրաժեշտ է փոխարինել «Ընդհանուր դրույթներ» բառերով:

7. Հավելված 2-ի 1-ին կետից անհրաժեշտ է հանել «առանձնացված» բառից առաջ նախատեսված «առանձին» բառը:

Նույն կետում անհասկանալի է «առանձնացված ստորաբաժանման կարգավիճակ բոլոր ֆինանսական միջոցների նկատմամբ» արտահայտությունը:

8. Հավելված 2-ի 2-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 24-րդ հոդվածի 8-րդ մասի պահանջը, որի համաձայն` արգելվում է իրավական ակտում նախատեսել հավասար իրավական ուժ ունեցող այլ իրավական ակտերի նկատմամբ գերակայության մասին նորմ: Նման նորմերն իրավական ուժ չունեն: 

Բացի այդ, սույն կանոնադրությունը չի կարող ընդունվել որպես ԾԻԳ-ի կանոնակարգի հավելված` նկատի ունենալով «Իրավական ակտերի մասին» ՀՀ օրենքի 37-րդ հոդվածի պահանջները:

9. Հավելված 2-ի 3-րդ կետում պարզ չէ, թե ինչ «ֆինանսավորման համաձայնագրերի սահման-ված կարգի» մասին է խոսքը, ում կողմից և ինչ իրավական ակտով է այն սահմանվում:

10. Հավելված 2-ի 4-րդ կետի վերնագիրն ու բովանդակությունը միմյանց չեն համապատաս-խանում, քանի որ վերնագրում խոսքը գնում է ՏԳՖԿ-ի կառուցվածքի մասին, իսկ տեքստում` ԳՖԿ-ի:

11. Հավելված 2-ի 6-րդ կետում պարզաբանման կարիք ունի «անդամների ֆիզիկապես ձայների» արտահայտությունը:

12. Հավելված 2-ի 7-րդ կետում պարզ չէ, թե ինչ «լիարժեք և բացառիկ կարողությունների և լիազորությունների» մասին է խոսքը:

Նույն դիտողությունը վերաբերում է նաև հավելված 2-ի 8-րդ կետին:

13. Հավելված 2-ի 8-րդ կետում պարզ չէ «իրավաբանորեն պարտավորեցնող պարտավո-րություններ» արտահայտությունը:

14. Հավելված 2-ի 9-րդ կետում պարզաբանման կարիք ունի «ԳՖԿ-ի տնօրենը հաստատվում է ԾՂԽ-ի կողմից» և «ԳԶՄՀ-ի համար ընդունելի որակավորում և փորձառություն» արտահայտությունները:

15. Հավելված 2-ի 11-րդ կետում հստակեցման կարիք ունի «արդար համամասնական լինի» արտահայտությունը:

16. Հավելված 2-ի 16-րդ կետում հստակեցման կարիք ունի «տնօրեններն ավելի մանրամասնությամբ են համաձայնվում ծախսերի ծավալների վերաբերյալ» արտահայտությունը:

17. Հավելված 2-ի բովանդակությունն անհրա-ժեշտ է խմբագրել և համապատասխանեցնել հայոց լեզվի կանոններին` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 6-րդ մասի պահանջները, որոնց համաձայն` իրավական ակտում պետք է պահպանվեն հայոց լեզվի կանոնները:
18. Միաժամանակ հայտնում ենք, որ նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Չի ընդունվել

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է
	1. Կանոնադրությունը վերախմբագրվել է: 

2. Նախագծում կատարվել է համապատասխան փոփոխությունը: 

3. Նախագծում կատարվել է համապատասխան փոփոխությունը: 

4. Նախագծում կատարվել է համապատասխան փոփոխությունը: 

5. Նախագծում կատարվել է համապատասխան փոփոխությունը: 

6. Նախագծում կատարվել է համապատասխան փոփոխությունը: 

7. Նախագծում կատարվել է համապատասխան փոփոխությունը: 

Նախագծում կատարվել է համապատասխան փոփոխությունը: 

8. Նախագծում կատարվել է համապատասխան փոփոխությունը: 

Դիտողությունը չի ընդունվել, քանի որ «Իրավական ակտերի մասին» ՀՀ օրենքի 37-րդ հոդվածի դրույթները տվյալ դեպքում կարգավորվող հարցի կապակցության  նման սահմանափակումներ կամ արգելք չեն պարունակում:   

9. Նախագծում կատարվել է համապատասխան փոփոխությունը: Կանոնադրության «ՍԱՀՄԱՆՈՒՄ-ՆԵՐ» բաժնում ներկայացվում են համապատասխան ծրագրերի ֆինանսական համաձայնագրերը: 

10. Նախագծում կատարվել է համապատասխան փոփոխությունը:    

11. Նախագծում կատարվել է համապատասխան փոփոխությունը: Արտահայտությունը փոխարինվել է «անդամների ձայների» արտահայտությամբ: 

12. Նախագծում կատարվել է համապատասխան փոփոխությունը: Կետը վերախմբագրվել է: 

Նախագծում կատարվել է համապատասխան փոփոխությունը: Կետը վերախմբագրվել է: 

13. Նախագծում կատարվել է համապատասխան փոփոխությունը: Կետը վերախմբագրվել է: 

14. Նախագծում կատարվել է համապատասխան փոփոխությունը: Կետը վերախմբագրվել է:  

15. Նախագծում կատարվել է համապատասխան փոփոխությունը: Կետը վերախմբագրվել է: 

16. Նախագծում կատարվել է համապատասխան փոփոխությունը: Կետը վերախմբագրվել է:

17. Նախագծում կատարվել է համապատասխան փոփոխությունը: Կանոնադրության տեքստը ամբողջու-թյամբ վերախմբագրվել է:

18. Նախագիծը ներկայացվել էր նաև ՀՀ ֆինանսների նախարարություն, որի կապակցությամբ վերջինս հայտնել է, որ նախագծի վերաբերյալ դիտողություններ և առարկություններ չունի: 

	ՀՀ ֆինանսների  նախարարություն
	Նախագծի վերաբերյալ դիտողություններ և առարկություններ չունի:
	-
	-


